
Համաձայն Հայաստանի Հանրապետության քաղաքացիական օրենսգրքի 466-րդ հոդվածի, «Նորմատիվ իրավական ակտերի մասին» օրենքի 33-րդ և 34-րդ հոդվածների և 
Հայաստանի Հանրապետության կառավարության 1998 թվականի մարտի 9-ի «Հայաստանի Հանրապետության պետական բյուջեից վարկերի տրամադրման կարգը հաստատելու մասին» թիվ 168 որոշման 23-րդ կետի՝ Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության ֆինանսների նախարարին՝
ա) Հայաստանի Հանրապետության ֆինանսների նախարարության և «Դի Ընդ Էյջ Գրուպ» ՍՊԸ-ի միջև 2016 թվականի դեկտեմբերի 30-ին կնքված վարկային պայմանագրի 2.5 կետում կատարել փոփոխություն և այն սահմանել հետևյալ կերպ՝ «2.5 Վարկի օգտագործման համար հաշվեգրվում են տոկոսներ՝ փաստացի ստացած և չմարված մնացորդի համար տարեկան 6,25 (վեց ամբողջ քսանհինգ հարյուրերորդական) տոկոս տոկոսադրույքով՝ ընդ որում 2020 թվականի օգոստոսի 16-ից մինչև 2023 թվականի դեկտեմբերի 31-ը ներառյալ 2 (երկու) տոկոս տոկոսադրույքով,  իսկ  2024 թվականի հունվարի 1-ից  մինչև վարկի մարման վերջնաժամկետը՝ 10,4 (տաս ամբողջ չորս հարյուրերորդական) տոկոս տոկոսադրույքով։ Հաշվարկված տոկոսների վճարումը կատարվում է յուրաքանչյուր օրացույցային տարվա մարտի 15-ին և սեպտեմբերի 15-ին։ Եթե նախատեսված օրը ոչ բանկային օր է, ապա վճարումը կատարվում է դրան հաջորդող առաջին բանկային օրը։»,
բ) 2020 թվականի ընթացքում համավարակի հետևանքներով պայմանավորված սույն որոշման ա) ենթակետում նշված վարկային պայմանագրի շրջանակներում «Դի Ընդ Էյջ Գրուպ» ՍՊԸ-ի կողմից տոկոսագումարների վճարման կետանցի դիմաց ՀՀ քաղաքացիական օրենսգրքի 411 հոդվածի հիմքով հաշվարկելի բանկային տոկոսների պահանջ չներկայացնել։

1. Իրավական ակտի ընդունման անհրաժեշտությունը
ՀՀ կառավարության որոշման նախագծի ընդունումը պայմանավորված է  կորոնավիրուսի համաճարակի և ռազմական դրությամբ պայմաներում մարդկային տեղաշարժերի կրճատման արդյունքում հյուրանոցային ծառայությունների պահանջարկի իսպառ բացակայությամբ պայմանավորված Ընկերության մոտ ծագած ֆինանսական կորուստների և պարտավորությունների կատարման ժամանակավոր անհնարինության հետ կապված  խնդիրների հաղթահարմանը աջակցելու անհրաժեշտությամբ: 

2  Ընթացիկ իրավիճակը
ՀՀ կառավարության 28.11.2013թ. N1333-Ա որոշմամբ սահմանված Երևան քաղաքի Փավստոս Բուզանդի 13-21 հասցեներում ձախողված կառուցապատման ծրագրից տուժած անձանց գույքային կորուստները վերականգնելու ծրագիրն իրականացնելու նպատակով ՀՀ կառավարության 10.03.2013թ. N 1069-Ն և 12.12.2013թ. N 1375-N որոշումների հիման վրա ՀՀ ֆինանսների նախարարության /այսուհետ՝ Նախարարություն/ և ՀՀ կենտրոնական բանկի /այսուհետ՝ ԿԲ/ միջև կնքված Ֆինանսական գործակալության պայմանագրով վերջինիս տրամադրվել է 8 մլրդ դրամ բյուջետային վարկ, որը «ՎՏԲ-Հայաստան բանկ»  ՓԲԸ-ի /այսուհետ՝ Բանկ/ միջոցով հատկացվել է «Դի Ընդ Էյջ Գրուպ» ՍՊԸ-ին: ՀՀ ֆինանսների նախարրության, ԿԲ-ի և Բանկի միջև 30.12.2016թ. կնքված պահանջը զիջելու պայմանագրի հիման վրա բյուջետային վարկի գծով պարտավորության պահանջի իրավունքը անցել է Նախարարությանը: Գործող պայմանագրի համաձայն Ընկերությունը մինչև 2027թ պետ է մարի վարկի հիմնական գումարը,որի դիմաց պետք է վճարեր տարեկան 6,25 տոկոսադրույքով հաշվարկված տոկոս:
Հարկ է նշել, որ վարկային պայմանագրով ստանձնած պարտավորությունների մարման հիմնական աղբյուր է հանդիսանում վերջինիս սեփականության իրավունքով պատկանող հյուրանոցային տնտեսության գործունեությունից գեներացվող ֆինանսական միջոցները, որոնք ներկայումս կորոնավիրուսի համաճարակի և պատերազմական իրավիճակի հետևանքով մարդկային տեղաշարժերի զգալի կրճատման արդյունքում տվյալ ծառայությունների պահանջարկի բացակայության, ինչպես նաև Ընկերությունն ունի ֆինանսական կորուստներ և պարտավորությունների կատարման ժամանակավոր խնդիրներ, ինչի առկայության պայմաններում առանց վարկային պարտավորությունների վերակառուցման Ընկերությունը չի կարող պատշաճ կատարել ստանձնած պարտավորությունները, որը իր հերթին կարող է լուրջ խնդիրներ առաջացնել վերջինիս հետագա տնտեսական գործունեության իրականացման համար: ՀՀ կառավարության կողմից մինչ օրս հաստատված հակաճգնաժամային ծրագրերը որևէ լուծում կամ աջակցության մեխանիզմ չեն ընդգրկում բուն հյուրանոցային տնտեսությունների խնդիրների լուծմանը, դրանք կրել են համընդհանուր բնույթ՝ ուղղված են եղել բացառապես վարկային և հարկային բարվոք պատմություն ունեցող ընկերությունների աշխատուժի սոցիալական պայմանների մեղմման համար գործող աշխատավարձի չափով միանվագ փոխհատուցմամբ, կամ այդ տնտեսությունների հարկերի, տուրքերի և պարտադիր վճարների, կոմունալ վճարների ինչպես նաև աշխատատեղերի պահպանման համար նոր վարկային ռեսուրսների տրամադրման դեպքում այդ վարկերի տոկոսների սուբսիդավորմամբ:    
ՀՀ կառավարության համապատասխան որոշման ընդունումը՝ համաձայն որի փոփոխվում է սահմանված տոկոսադրույքները, բխում է ՀՀ կառավարության 09.03.1998թ. N 168 որոշման 23-րդ կետի պահանջներից:

3.Առաջարկվող կարգավորման բնույթը
Ընկերության տնտեսական գործունեությանը աջակցելու և վարկի գծով ստանձնած պարտավորությունները պատշաճ կատարելու նպատակով ՀՀ կառավարության սույն որոշման նախագծով առաջարկվում է վերջինիս հետ 30.12.2016թ. կնքված վարկային պայմանագրում կատարել փոփոխություն՝ վարկի գումարի մնացորդի նկատմամբ հաշվարկվող տարեկան տոկոսադրույքը 2020թ. օգոստոսի 16-ից մինչև 2023թ. դեկտեմբերի 31-ը ներառյալ 6,25 տոկոսի փոխարեն  կիրառել 2 տոկոս, իսկ  2024թ. հունվարի 1-ից  մինչև վարկի մարումը՝ 10,4 տոկոս, իսկ նշված վարկային պայմանագրի շրջանակներում «Դի Ընդ Էյջ Գրուպ» ՍՊԸ-ի ժամկետանց տոկոսագումարների վճարման կետանցի դիմաց ՀՀ քաղաքացիական օրենսգրքի 411 հոդվածի հիմքով հաշվարկելի բանկային տոկոսների պահանջ չներկայացնել:
       4. Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է Հայաստանի Հանրապետության ֆինանսների  նախարարության աշխատակազմի կողմից:

       5. Ակնկալվող արդյունքը

Նախագծի ընդունմամբ ակնկալվում է Ընկերության վարկային պարտավորությունների վերակառուցման միջոցով աջակցել կորոնավիրուսի համաճարակի և պատերազմական իրավիճակի հետևանքով վերջինիս մոտ առաջացած ֆինանսական խնդիրների հաղթահարմանը և ստանձնվող պարտավորությունների պատշաճ կատարմանը՝ պահպանելով վարկային պայմանագրի շրջանակներում պետական բյուջե վճարվող տոկոսագումարի ընդհանուր ծավալը:  


[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԵՎ «ԴԻ ԸՆԴ ԷՅՋ ԳՐՈՒՊ» ՍՊԸ-Ի ՄԻՋԵՎ 2016 ԹՎԱԿԱՆԻ ԴԵԿՏԵՄԲԵՐԻ 30-ԻՆ ԿՆՔՎԱԾ ՎԱՐԿԱՅԻՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ  

[bookmark: _Hlk58093429] «Հայաստանի Հանրապետության ֆինանսների նախարարության և «Դի Ընդ Էյջ Գրուպ» ՍՊԸ-ի միջև 2016 թվականի դեկտեմբերի 30-ին կնքված վարկային պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում  փոփոխություններ և (կամ) լրացումներ կատարելու անհրաժեշտություն չի առաջանում:


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԵՎ «ԴԻ ԸՆԴ ԷՅՋ ԳՐՈՒՊ» ՍՊԸ-Ի ՄԻՋԵՎ 2016 ԹՎԱԿԱՆԻ ԴԵԿՏԵՄԲԵՐԻ 30-ԻՆ ԿՆՔՎԱԾ ՎԱՐԿԱՅԻՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ	

«Հայաստանի Հանրապետության ֆինանսների նախարարության և «Դի Ընդ Էյջ Գրուպ» ՍՊԸ-ի միջև 2016 թվականի դեկտեմբերի 30-ին կնքված վարկային պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է 2020 թվականի մուտքերի նվազում՝ 2024-2027 թվականների ընթացքում այդ մուտքերի ավելացման պայմանով։  
